
    厚觀院長指導 第五組編，6/15/2002
【101】龍樹菩薩對阿蘭若行之抉擇？

〈一〉《十住毘婆沙論》中的阿練若行：
	
	阿練若法
	內容

	信
	見十利故，盡形不捨阿練若處。

	(1)自在來去、(2)無我無我所、(3)隨意所住無有障礙、(4)心轉樂習阿練若住處、(5)住處少欲少事、(6)不惜身命，為具足功德故、(7)遠離眾鬧語故、(8)雖行功德不求恩報、(9)隨順禪定易得一心、(10)於空處住易生無障礙想。


	解
	知入寺因緣

	(1)供給病人、(2)為病求醫藥具、(3)為病者求看病人、(4)為病者說法、(5)為餘比丘說法、(6)聽法教化、(7)為供養恭敬大德者、(8)為供給聖眾、(9)為讀誦深經、(10)教他令讀深經。

	
	於阿練若處 
	(1)精進行諸覺

	比丘斷貪，不惜身命、利養故，晝夜常勤精進如救頭然，身依隨阿練若： 

(1)出覺、不瞋覺、不惱覺等諸善覺、(2)念佛是正遍知者、眾生中尊，佛法是善說，弟子眾隨順正行、(3)隨順空、隨順無相、隨順無願、(4)隨順四勝處、(5)隨順六波羅蜜諸覺。

	
	
	(2)隨阿練若法

	四禪、四無量心、天耳、天眼、他心智、宿命、智神通等。

	
	
	(3)精勤生種種諸善法

	為何事故住阿練若？住阿練若者應成辦： (1)謂念不散亂、(2)得諸陀羅尼、(3)行慈心、(4)行悲心、(5)自在住五神通、(6)具足六波羅蜜、(7)不捨一切智心、(8)修習方便智、(9)攝取眾生、(10)成就眾生、(11)不捨四攝法、(12)常念六思念、(13)為多聞故不捨精進、(14)正觀擇諸法、(15)應正解脫、(16)知得果、(17)住於正位、(18)守護佛法、(19)信業果報故名正見、(20)離一切憶想分別思惟故名正思惟、(21)隨眾生所信樂為說法故名為正語、(22)滅諸業故起業名為正業、(23)破煩惱氣故名為正命、(24)得無上道故名正精進、(25)觀不虛妄法故名正念、(26)得一切智慧故名正定、(27)於空不怖、(28)於無相不畏、(29)於無願不沒、(30)故以智受身、(31)依義不依語、(32)依智不依識、(33)依了義經，不依不了義經、(34)依法不依人。

	
	
	(4)滅除諸怖畏

	見無我我所法相
	滅除(1)不活畏、(2)死畏、(3)惡道畏、(4)大眾威德畏、(5)惡名毀呰畏、(6)繫閉桎梏畏、(7)拷掠刑戮畏。



	
	
	
	以方便力
	(1)念正思惟業果報，(2) 以身業、口業、意業善行故，為善自守護，(3) 思惟：我之心智豈不如身、口、意不行善之鳥獸等耶？(4) 念佛。

	
	
	
	以心膽力
	(1)心不怯弱、(2)決定求道。

	
	行阿練若者，可與四眾和合

	(1)入聽法眾、(2)教化眾生、(3)供養於佛、(4)不離一切智心。


	行
	修阿練若之前行

	(1)多聞、(2)善知決定義、(3)樂修正憶念、(4)隨順如所說行。

	
	住阿練若之正確動機

	(1)菩薩煩惱深厚，是人若在眾鬧則發煩惱，應在阿練若處住，降伏煩惱。(2)菩薩得五神通，是人欲教化成就天龍、夜叉、乾闥婆故。(3)菩薩作是念：諸佛所讚聽處，是阿練若處。(4)住阿練若處，助滿一切善法，增長善根；然後入聚落，為眾生說法，成就如是功德，乃可住阿練若處。

	
	住阿練若應行之法。

	(1)遠離在家出家、(2)欲讀誦深經、(3)引導眾生使得阿練若處功德、(4)晝夜不離念佛、(5)乃至彈指頃於眾生中不生瞋恨心、(6)不應一時頃使眠睡覆心、(7)於一念頃不應生眾生想、(8)於一念頃不應忘捨菩提心、(9)常應閑坐不應聚眾、(10)常樂經行、(11)常觀諸法無新故想、(12)不應離深空無相無願法、(13)行四禪不行世間禪，行四無量緣眾生生悲心而不取眾生相、(14)雖行慈心而不緣眾生，雖行喜心而不貪樂，雖行捨心而不捨眾生、(15)自見身有四聖種行而不自高卑下他人、(16)自行多聞如所聞行。

	
	防種種非法

	(1)多眠睡、(2)多貪利養、(3)以因緣現矯異相、(4)現不樂阿練若處、(5)增上慢，未得謂得、(6)於深經心懷憎惡、(7)壞空、無相、無願法、(8)於持深經者心生瞋恨、(9)在阿練若處，不精進無智慧、值女人墮在非法：若得僧殘，若得重罪，若反戒還俗。

	
	評何等阿練若為善

	(1)為行頭陀行故作阿練若、(2)以諸佛菩薩賢聖所稱讚故作阿練若。

	
	捨阿練若法之因緣

	(1)欲從他受讀誦經法、(2)若欲教他讀誦。


	證
	真正的阿練若住處

	 (1)不住一切法，不歸諸塵。(2)不取一切法相，不貪色、聲、香、味、觸。(3)一切法平等故，無所依止住名阿練若處住。(4)自心善故，不相違住處。(5)捨一切擔，猗樂住故。(6)脫一切煩惱，無怖畏住。(7)度諸流住故。(8)住聖種。(9)知足趣得。(10)易滿易養，少欲住。(11)智慧足住故。(12)正行多聞住故。(13)空、無相、無願解脫門現前故。(14)斷諸縛，得解脫住。(15)順十二因緣，隨順住。(16)畢竟寂滅，所作已作住。(17)隨順戒品，佐助定品，利益慧品，易得解脫品，易得解脫知見品，易行諸助菩提法，能攝諸頭陀功德。(18)通達諸諦。(19)阿練若處見知諸陰。(20)諸性同為法性。(21)出離十二入。(22)不忘失菩提心。(23)觀空不畏。(24)能護佛法。(25)求解脫者不失功德。(26)能得一切智者則能增益阿練若處。


〈二〉比較《十住毘婆沙論》與《大智度論》之阿練若行：

	
	《十住毘婆沙論》
	《大智度論》

	A、行頭陀/阿蘭若之目的
	1、 (為令)具足行持戒品

2、 能淨尸羅

3、 菩薩得五神通，是人欲教化成就天龍、夜叉、乾闥婆故，應住阿練若處。

4、 住阿練若處，助滿一切善法增長善根，然後入聚落，為眾生說法，成就如是功德，乃可住阿練若處。

5、 為行頭陀行故作阿練若。
6、 以諸佛菩薩賢聖所稱讚故作阿練若。


	1、 常憐愍利益眾生故。

2、 如實巧度眾生。

3、 能淨戒行故…是趣涅槃分。


	B、阿蘭若之菩薩
	1、初地－修般舟三昧之時。

2、真實菩薩。

	1、四地－應受行不捨阿練若、頭陀功德。

2、阿鞞跋致菩薩－雖行十二頭陀，不貴阿蘭若法。


	C、真實阿蘭若行
	《十住毘婆沙論》大正26，113c4～114a9；講義第86題，250頁
(1)不住一切法，不歸諸塵。(2)不取一切法相，不貪色、聲、香、味、觸。(3)一切法平等故，無所依止住名阿練若處住。(4)自心善故，不相違住處。(5)捨一切擔，猗樂住故。(6)脫一切煩惱，無怖畏住。(7)度諸流住故。(8)住聖種。(9)知足趣得。(10)易滿易養，少欲住。(11)智慧足住故。(12)正行多聞住故。(13)空、無相、無願解脫門現前故。(14)斷諸縛，得解脫住。(15)順十二因緣，隨順住。(16)畢竟寂滅，所作已作住。(17)隨順戒品，佐助定品，利益慧品，易得解脫品，易得解脫知見品，易行諸助菩提法，能攝諸頭陀功德。(18)通達諸諦。(19)阿練若處見知諸陰。(20)諸性同為法性。(21)出離十二入。(22)不忘失菩提心。(23)觀空不畏。(24)能護佛法。(25)求解脫者不失功德。(26)能得一切智者則能增益阿練若處。
	1、 以居家多惱亂，故捨父母妻子眷屬出家行道。而師徒同學還相結著心復嬈亂，是故受阿蘭若法，令身遠離憒鬧住於空閑。

2、 身雖遠離眾生，心常不捨。

3、 遠離聲聞、辟支佛心，…勤修般若波羅蜜。

4、 (1)以是遠離法，(2)深心發阿耨多羅三藐三菩提，(3)不雜行。

5、 (1)不在是中，亦(2)不見是遠離相。何以故？但行是空遠離。


	D、龍樹菩薩對阿蘭若行之評論
	1、 菩薩如是行，疾得具六度。

2、 比丘雖受盡形阿練若法，有因緣事至則入塔寺。佛法有通有塞，非如外道阿練若，名常樂空閑靜處。於一切法不捨空想，以一切法體究竟皆空故。

	1、 佛法唯以智慧為本，不以苦為先，是法皆助道、隨道故，諸佛常讚歎。

2、 佛言是諸功德，皆是趣涅槃分。若觀諸法無常，是為真涅槃道。如是等種種因若觀諸法無常，是為真涅槃道。

3、不讚少欲知足，不讚戒行頭陀，但說諸法實相清淨。



〈三〉試探龍樹菩薩造論說法之因緣：

§《菩提資糧論》卷6，大正32，538c：

此中菩薩，有四種菩薩錯失，應當捨離。

1)所謂於聲聞、獨覺乘、諸眾生中，為說最深之法，是菩薩錯。 

　　為信深大乘
　　眾生而演說

　　聲聞獨覺乘
　　此亦是其錯

2)於信深大乘諸眾生中，為說聲聞、獨覺乘，是菩薩錯。 

　　大人來求法
　　慢緩不為說

　　而反攝受惡
　　委任無信者

3)若有正住大眾生，來有所求時，應即為說善法；而更慢緩破戒惡法反攝受之，是菩薩錯。

4)於大乘中，未有信解，未以四攝事成熟者，而信任之，是菩薩錯，是為四種。 

　　遠捨所說錯
　　所說頭多德

　　於彼當念知
　　亦皆應習近

此中所說四種錯失，應遠捨離，以此去菩提遠故。若聲聞、獨覺乘中所說，頭多等及餘功德，但知彼等不與菩提作障礙者，於彼彼中，亦應習近。

	
	《十住毘婆沙論》
	《大智度論》〈初序品中緣起義釋論第一〉卷1，大正25，58a1～62c14。

	龍樹菩薩造論說法之因緣


	1、 見眾生於六道受苦，無有救護。為欲度此等故，以智慧力而造此論。22a4~8

2、 若有福德利根者，但直聞是十地經，即解其義，不須解釋，不為是人而造此論。22b5~6。

3、 若人(1)鈍根懈慢, 以經文難故，不能讀誦。難者：文多、難誦、難說、難諳。若有(2)好樂莊嚴語言，雜飾譬喻，諸偈頌等，為利益此等故，造此論。22b15~18


	1、 欲為彌勒等廣說諸菩薩行。

2、 有菩薩修念佛三昧，佛為彼等欲令於此三昧。

3、 斷彼貢高邪慢意。

4、 令眾生歡喜。

5、 (免)為外道惡師所誤。

6、 令入中道。

7、 欲說阿鞞跋致阿鞞跋致相。

8、 欲說第一義悉檀相。

9、 欲導引如是等大論議師利根人。

10、 欲說諸法實相故。

11、 欲明無諍處故。

12、 欲說非善門、非不善門、非無記門諸法相。

13、 於四念處，欲以異門說。

14、 於是五眾，欲說異法門。

15、 因緣亦無量無邊。


§《大智度論》〈初序品中緣起義釋論第一〉卷1，大正25，58a1～62c14：

1、佛今欲為彌勒等廣說諸菩薩行，是故說摩訶般若波羅蜜經。《大智度論》大正25，58a1~3。

2、有菩薩修念佛三昧，佛為彼等欲令於此三昧，得增益故，說般若波羅蜜經。《大智度論》大正25，58a4~5。

3、有人疑佛不得一切智…故說摩訶般若波羅蜜經。《大智度論》大正25，58b2~7。

4、有眾生應得度者，以佛大功德，智慧無量，難知難解故，為惡師所惑，心沒邪法不入正道，為是輩人起大慈心，以大悲手授之令入佛道，是故自現最妙功德，出大神力。《大智度論》大正25，58b7~12。

5、有惡邪人懷嫉妒意誹謗言：佛智慧不出於人，但以幻術惑世，斷彼貢高邪慢意故，現無量神力、無量智慧力，於般若波羅蜜中自說。《大智度論》大正25，58b19~22。

6、欲令人信受法故。

7、佛世尊欲令眾生歡喜故，說是般若波羅蜜經言。《大智度論》大正25，58b25~29。

8、一切眾生為結使病所煩惱，無始生死已來，無人能治此病者，常為外道惡師所誤。我今出世為大醫王集諸法藥，汝等當服，是故佛說摩訶般若波羅蜜經。

9、有人念言：佛與人同亦有生死，實受飢渴、寒熱、老、病苦。佛欲斷彼意故，說是摩訶般若波羅蜜經。《大智度論》大正25，58c4~10。

10、有人應可度者，或墮二邊，或以無智故，但求身樂，或有為道故修著苦行。如是人等於第一義中失涅槃正道。佛欲拔此二邊令入中道故，說摩訶般若波羅蜜經。《大智度論》大正25，59 a29~4。

11、分別生身、法身供養果報故，說摩訶般若波羅蜜經。《大智度論》大正25，59b4~5。

12、欲說阿鞞跋致阿鞞跋致相故說

13、為魔幻魔事故說。

14、為當來世人供養般若波羅蜜因緣故。

15、欲授三乘記別故，說是般若波羅蜜經。《大智度論》大正25，59b6~9。

16、佛欲說第一義悉檀相故，說是般若波羅蜜經。《大智度論》大正25，59b17~18。… 第一義悉檀，是義甚深難見難解。佛欲說是義故，說摩訶般若波羅蜜經。《大智度論》大正25，61b16~18。

17、欲令長爪梵志等大論議師，於佛法中生信故，說是摩訶般若波羅蜜經。《大智度論》大正25，61b18~20。 佛欲導引如是等大論議師利根人故，說是般若波羅蜜經。《大智度論》大正25，62a27~28。

18、諸佛有二種說法：一者觀人心隨可度者、二者觀諸法相。今佛欲說諸法實相故，說是摩訶般若波羅蜜經。《大智度論》大正25，62a29~b2。

19、有二種說法：一者諍處、二者不諍處。諍處如餘經中說，今欲明無諍處故。說是般若波羅蜜經。《大智度論》大正25，62b6~8。

20、餘經中多以三種門說諸法，所謂善門、不善門、無記門。今欲說非善門、非不善門、非無記門諸法相故，說摩訶般若波羅蜜經。《大智度論》大正25，62b18~21。

21、餘經中說四念處隨聲聞法門，於是比丘觀內身三十六物，除欲貪病。如是觀外身、觀內外身。今於四念處，欲以異門說般若波羅蜜。《大智度論》大正25，62b24~27。

22、餘經中佛說五眾無常、苦、空、無我相，今於是五眾欲說異法門故，說般若波羅蜜經。《大智度論》大正25，62c4~6。

23、六七八等，乃至無量法門亦如是。如摩訶般若波羅蜜無量無邊，說般若波羅蜜因緣亦無量無邊，是事廣故，今略說摩訶般若波羅蜜因緣起法。《大智度論》大正25，62c11~14。
【102】龍樹菩薩對二乘人的評價？

﹙一﹚、《十住毘婆沙論》卷一(大正26，p.20b9~15)
問曰：聲聞、辟支佛、佛，俱到彼岸，於解脫中有差別不？

答曰：是事應當分別。於諸煩惱得解脫是中無差別，因是解脫入無餘涅槃，是中亦無差別，無有相故。但諸佛甚深禪定障解脫，一切法障解脫，於諸聲聞、辟支佛，有差別非說所盡，亦不可以譬喻為比。

﹙二﹚、《十住毘婆沙論》卷一(大正26，p.20c21~23)
如是聲聞、辟支佛、佛，煩惱解脫雖無差別。以度無量眾生久住生死多所利益，具足菩薩十地，故有大差別。

﹙三﹚、《十住毘婆沙論》卷一(大正26，p.23c14~16)

能令住十地者，所謂諸佛菩薩及諸聲聞，能示教利喜大乘之法令不退轉。

﹙四﹚、《十住毘婆沙論》卷一(大正26，p.25a13~15)
是心相續不貪異乘者，從初心相續來，不貪聲聞、辟支佛乘，但為阿耨多羅三藐三菩提故，名為相續不貪異乘。

﹙五﹚、《十住毘婆沙論》〈淨地品第四〉(大正26，p.29c8~18)
何等為污諸佛家？有人言：若人發求無上道心已，後迴向聲聞、辟支佛道，不能住世繼三寶種，是名污諸佛家。

是義不然，何以故？是人能度生死，又得諸無漏根力覺道，亦是佛子，云何言污諸佛家？如經說：佛告比丘，汝是我子，從我心生、口生得法分者。又聲聞人言：諦、捨、滅、慧處，名諸佛家。何以故？從是四事出生諸佛故，若污此四法名污諸佛家。是故若人虛妄、慳貪、狂亂、愚癡，是污佛家。

﹙六﹚、《十住毘婆沙論》〈釋願品第五〉(大正26，p.30c24~26)
是人修集聲聞、辟支佛法未入法位，我當教化令趣佛道；有人不向聲聞辟支佛道，我當教化令向無上佛道。

﹙七﹚、《十住毘婆沙論》〈釋願品之餘〉(大正26，p.33b8~9)
聲聞具足者，一切諸佛悉皆具足聲聞僧，但諸佛本願因緣故，有少多差別。

﹙八﹚、《十住毘婆沙論》〈阿惟越致相品第八〉(大正26，p.40c10~12)

決定自知是阿惟越致，種種魔事覺而不隨，乃至轉身不生聲聞、辟支佛心。

﹙九﹚、《十住毘婆沙論》卷五〈易行品第九〉(大正26，p.41a3~8)

或墮聲聞、辟支佛地，若爾者是大衰患。……若墮聲聞地，及辟支佛地，是名菩薩死，則失一切利。……若墮二乘地，畢竟遮佛道。

﹙十﹚、《十住毘婆沙論》卷七〈歸命相品第十四〉(大正26，p.54c24~25)

不貪餘乘者，深信樂佛道故，不貪聲聞、辟支佛乘。

﹙十一﹚、《十住毘婆沙論》卷七〈歸命相品第十四〉(大正26，p.55a12~18)
聲聞人者，成聲聞乘。未入法位者，於聲聞道未得必定，能令此人發佛道心而得十力。若入法位者，終不可令發無上心，設或發心亦不成就。如般若波羅蜜中，尊者須菩提所說：已入正法位，不能發無上心。何以故？是人於生死已作障隔，不復往來生死。

﹙十二﹚、《十住毘婆沙論》卷九〈四法品第十九〉(大正26，p.67a4~8)
何等為四種惡知識？一、求辟支佛乘心，樂少欲、少事。二、求聲聞乘比丘，樂坐禪者。三、好讀外道路伽耶經，莊嚴文頌巧問答者。四、所親近者，得世間利不得法利。

﹙十三﹚、《十住毘婆沙論》卷十一〈四十不共法中善知不定品第二十三〉

聲聞法雖似佛法，優劣不同則有差別。(大正26，p.83c4~5)
﹙十四﹚、《十住毘婆沙論》卷十三〈譬喻品餘〉(大正26，p.91a21~27)
如道少岐道，十地道亦如是少於異道。何以故？發大乘者，少行聲聞、辟支佛道，是故少於異道。或有菩薩行二乘道者，當知未到菩薩地，未入正位，行於邊行故。如彼好道無諸叢林妨礙，十住道亦如是無有五欲諸惡叢林。

﹙十五﹚、《十住毘婆沙論》卷十三〈譬喻品餘〉(大正26，p.91b23~27)
善知道轉者，如彼導師知道不安隱則轉，菩薩亦如是。善知是道至聲聞，是道至辟支佛，是道至佛。如是知已，捨聲聞道、辟支佛道，但行至佛道。

﹙十六﹚、《十住毘婆沙論》卷十三〈譬喻品餘〉(大正26，p.93a8~9)

若墮聲聞地，及辟支佛地，是名菩薩死，亦名一切失。

﹙十七﹚、《十住毘婆沙論》卷十四〈分別聲聞辟支佛品第二〉(大正26，p.99c13~27)
問曰：一切怖畏三界者，十善道皆能令至聲聞地。若爾者，菩薩亦怖畏三界為身故，復為眾生勤行精進求於涅槃，如是十善道亦應令至聲聞地？

答曰：不必一切怖畏三界者，盡墮聲聞地。何等為墮？樂習行功德少分者，於佛所教化六波羅蜜中受行少分，如是之人墮聲聞地。若人能取諸佛功德遍學智慧十善道，必令此人徑至佛道。隨他聞聲，怖畏三界，取功德少分，是人有二種十善道：能令至聲聞地者，至辟支佛地者。

問曰：是人云何俱從他聞、怖畏三界、取功德少分十善道，能令至聲聞地，至辟支佛地？答曰：志劣弱者作阿羅漢，小堅固者作辟支佛。

﹙十七﹚、《十住毘婆沙論》卷十四〈分別聲聞辟支佛品之餘〉(大正26，p.101c6~8)

最上勢力能得成佛，下勢力者作聲聞，以是故中勢力人作辟支佛。

� 《十住毘婆沙論》，卷32〈解頭陀品第5〉大正26，111c28~112a6。


� 《十住毘婆沙論》，卷32〈解頭陀品第5〉大正26，112a13~17。


� 《十住毘婆沙論》，卷32，〈解頭陀品第5〉大正26，112a23~29。


� 《十住毘婆沙論》，卷32，〈解頭陀品第5〉大正26，112b28~29。


� 《十住毘婆沙論》，卷32，〈解頭陀品第5〉大正26，112b8~26。


� 《十住毘婆沙論》，卷32，〈解頭陀品第5〉大正26，112c1~28。


� 《十住毘婆沙論》卷2，〈地相品第三〉大正26，27a15~17。


� 《十住毘婆沙論》，卷32，〈解頭陀品第5〉大正26，113b28~114a1。


� 《十住毘婆沙論》，卷32，〈解頭陀品第5〉大正26，114a11~12。


� 《十住毘婆沙論》，卷32，〈解頭陀品第5〉大正26，114a13~21。


� 《十住毘婆沙論》，卷32，〈解頭陀品第5〉大正26，114a24~b8。


� 《十住毘婆沙論》，卷32，〈解頭陀品第5〉大正26，114b15~21。


� 《十住毘婆沙論》，卷32，〈解頭陀品第5〉大正26，115b13~14。


� 《十住毘婆沙論》，卷32，〈解頭陀品第5〉大正26，115b20~21。


� 《十住毘婆沙論》卷32，〈解頭陀品第5〉大正26，113c4～114a9；講義第86題，250頁。





� 《十住毘婆沙論》卷32，〈解頭陀品第五〉，大正26，111b26~c3：


菩薩如是行尸羅法：　比丘欲具足行持戒品，應著二六種衣…。


� 《十住毘婆沙論》卷33，〈助尸羅果品第六〉，大正26，116b20~c4：


有四法能淨尸羅，所謂：


　　行四聖種行　　及十二頭陀　　亦不樂眾鬧　　念何故出家�四聖種者：所謂趣得衣服而足，趣得飲食而足，趣得坐臥具而足，樂斷樂修行。


十二頭陀者：所謂受阿練若法，受乞食法，糞掃衣，一坐、常坐，食後不受非時飲食，但有三衣，毛毳衣，隨敷坐，樹下住，空地住，死人間住。


亦不樂眾鬧者：不與在家出家者和合。有人雖行阿練若法，多知多識故，多人往來，是故說不樂眾鬧，若至餘處，若心不與和合。何故出家者：行尸羅者作是念：我何故而出家，念已，隨出家事欲成就故，如所說行。


� 《十住毘婆沙論》卷32，〈解頭陀品第五〉，大正26，114a16~21。


� 同上註。


� 《十住毘婆沙論》卷32，〈解頭陀品第五〉，大正26，115b13~15：講義，p256。


…(1)為行頭陀行故作阿練若，(2)以諸佛菩薩賢聖所稱讚故作阿練若，是二為善。


� 《大智度論》卷64，〈釋無作實相品第四十三〉，大正25，514b3~6：


彌勒為大眾說言：有過去釋迦牟尼佛，人壽百歲時，是人是少欲、知足、行頭陀，弟子中第一，具六神通得三明，常憐愍利益眾生故。


� 《大智度論》卷6，〈初品中意無礙釋論第十二〉，大正25，107a17~28：


【經】如實巧度。


【論】有外道法，雖度眾生不如實度。何以故？種種邪見、結使殘故。二乘雖有所度，不如所應度。何以故？無一切智方便心薄故。唯有菩薩能如實巧度。譬如渡師一人以浮囊草筏渡之，一人以方舟而渡，二渡之中相降懸殊，菩薩巧渡眾生亦如是。…聲聞菩薩教化度人亦復如是，苦行頭陀，初中後夜，勤心坐禪，觀苦而得道，聲聞教也。觀諸法相，無縛無解，心得清淨，菩薩教也。


� 《大智度論》卷23，〈初品中十想釋論第三十七〉，大正25，229c3~12：


有二種觀無常相：一者身死盡滅，二者新新生滅。復次有言持戒為重，所以者何？依戒因緣故，次第得漏盡。有言多聞為重，所以者何？依智慧故能有所得。有言禪定為重，如佛所說定能得道。有言以十二頭陀為重，所以者何？能淨戒行故。如是各各以所行為貴，更不復懃求涅槃。佛言是諸功德，皆是趣涅槃分。若觀諸法無常，是為真涅槃道。如是等種種因緣故，諸法雖空而說是無常想。


� 《十住毘婆沙論》卷11，〈助念佛三昧品第二十五〉大正26，87 a13~ b4：


出家菩薩修習是三昧法者，所謂…三十七、常樂阿練若，三十八、不樂住城邑聚落…出家菩薩住如是等法中，應修習是三昧。


� 《十住毘婆沙論》卷12，〈略行品第二十七〉，大正26，93c25~27，94a12，94 a19~20：


若人有三十二妙法亦能發願，是名真實菩薩。何等三十二？一、深心為一切眾生求諸安樂…二十七、一心阿練若處住…菩薩成就此者，名為真實菩薩。


� 《大智度論》卷49，〈釋發趣品第二十〉，大正25，410a21~27，413a19~29，415a28~b14：


【經】須菩提！菩薩摩訶薩住四地中應受行不捨十法，何等十？一者不捨阿練若住處、二者少欲、三者知足、四者不捨頭陀功德、五者不捨戒、六者穢惡諸欲、七者厭世間心、八者捨一切所有、九者心不沒、十者不惜一切物。…云何菩薩不捨阿蘭若住處？能過聲聞辟支佛地，是名不捨阿蘭若住處。云何菩薩少欲，乃至阿耨多羅三藐三菩提尚不欲，何況餘欲？是名少欲。云何菩薩知足？得一切種智，是名知足。云何菩薩不捨頭陀功德，觀諸深法忍，是名不捨頭陀功德。云何菩薩不捨戒？不取戒相，是名不捨戒。


【論】不捨阿蘭若住處者，離眾獨住，若過聲聞辟支佛心，是名離眾。……不捨頭陀功德者，如後覺魔品中說無生法忍。此中以無生法忍為頭陀，菩薩住於順忍觀無生法忍，是十二頭陀為持戒清淨故。持戒清淨為禪定故。禪定為智慧故。無生忍法即是真智慧，無生法忍是頭陀果報，果中說因故。


不捨戒不取戒相者，是菩薩知諸法實相故，尚不見持戒，何況破戒。雖種種因緣不破戒，此最為大入空解脫門故。


� 《大智度論》卷73，〈釋阿毘跋致品第五十五〉，大正25，571a17~20；572b18~27：


須菩提！菩薩摩訶薩不貴利養，雖行十二頭陀，不貴阿蘭若法，乃至不貴但三衣法。須菩提！以是行類相貌，當知是名阿鞞跋致菩薩摩訶薩……。


身中無八萬戶虫，亦少於病痛故，衣服、臥具等常淨潔、無污，得諸法實相等善根力故，身中無八萬戶虫。心清淨故，身口等亦清淨。離虛誑、邪曲等下賤煩惱故心清淨。二事清淨故，雖行世間，離諸逼迫苦惱。心不厭沒故，出過聲聞辟支佛地，是菩薩貴佛道故，不貴利養，雖行頭陀，不貴是法。以是法是究竟道因緣少分，非究竟道，是名阿鞞跋致菩薩行類相貌。


� 《大智度論》卷68，〈釋兩不和合品第四十七〉，大正25，537b25~c11。


是二人皆有信有戒，而一人以十二頭陀莊嚴戒，一人不能。


問曰：一人何以故不能？答曰：佛所結戒弟子受持，十二頭陀不名為戒。能行則戒莊嚴，不能行不犯戒。譬如布施能行則得福不能行者無罪，頭陀亦如是，是故兩不和合則是魔事。十二頭陀者：行者以居家多惱亂，故捨父母妻子眷屬出家行道。而師徒同學還相結著心復嬈亂，是故受阿蘭若法令身遠離憒鬧住於空閑。遠離者，最近三里能遠益善。得是身遠離已，亦當令心遠離五欲五蓋。若受請食、若眾僧食，起諸漏因緣，所以者何？受請食者，若得作是念：我是福德好人故得，若不得則嫌恨請者。彼為無所別識，不應請者請，應請者不請。


� 《大智度論》卷17，〈釋初品中禪波羅蜜第二十八〉，大正25，180b11~26：


【經】不亂不味故，應具足禪波羅蜜。


【論】問曰：菩薩法以度一切眾生為事，何以故閑坐林澤靜默山間，獨善其身，棄捨眾生？答曰：菩薩身雖遠離眾生，心常不捨。靜處求定，得實智慧，以度一切。譬如服藥，將身權息家務，氣力平健，則修業如故；菩薩宴寂，亦復如是。以禪定力故，服智慧藥，得神通力，還在眾生，或作父母、妻子，或作師徒、宗長，或天、或人，下至畜生，種種語言方便開導。


� 《大智度論》卷76，〈釋夢中不證品第六十一〉，大正25，596b3~ c11。�


須菩提！菩薩在空閑山澤曠遠之處，魔來到菩薩所，讚歎遠離法作是言：善男子！汝所行是佛所稱譽遠離法。


須菩提！我不讚是遠離，所謂但在空閑山澤曠遠之處。


須菩提言：世尊！若空閑山澤曠遠之處非遠離法者，云何更有異遠離？


佛言：須菩提！若菩薩摩訶薩，遠離聲聞、辟支佛心，住空閑山澤曠遠之處，是佛所許遠離法。須菩提！如是遠離法，菩薩摩訶薩應所修行。晝夜行是遠離法，是名遠離行菩薩。


須菩提！若惡魔所說遠離法，空閑山澤曠遠之處。是菩薩心在憒鬧，所謂(1)不遠離聲聞、辟支佛心，(2)不勤修般若波羅蜜，是菩薩摩訶薩不能具足一切種智。是菩薩行惡魔所說遠離法，心不清淨，而輕餘菩薩：城傍心清淨，無聲聞、辟支佛憒鬧心，亦無諸餘雜惡心，具足禪定、解脫、智慧、神通者，是遠離般若波羅蜜無方便。


菩薩摩訶薩雖在絕曠百由旬外，禽獸、鬼神、羅剎所住之處，若一歲、百千萬億歲，若過萬億歲，不知是菩薩遠離法。所謂諸菩薩(1)以是遠離法，(2)深心發阿耨多羅三藐三菩提，(3)不雜行。(若)是菩薩憒鬧行，而依受著是遠離法，是人所行佛所不許。


須菩提！我所說實遠離法，是菩薩(1)不在是中，亦(2)不見是遠離相。何以故？但行是空遠離故。


爾時惡魔來在虛空中住，讚言：善哉！善哉！善男子！此是佛所說真遠離法，汝行是遠離，疾得阿耨多羅三藐三菩提。是菩薩摩訶薩念著是遠離，而輕易諸餘求佛道清淨比丘，以為憒鬧，以憒鬧為不憒鬧，以不憒鬧為憒鬧，應恭敬而不恭敬，不應恭敬而恭敬。是菩薩作是言：非人念我，來稱讚我，我所行者是真遠離，住城傍者誰當稱美。


汝以是因緣故，輕餘菩薩摩訶薩。須菩提當知，是名菩薩旃陀羅，污染諸菩薩。是人似像菩薩，實是天上人中之大賊，亦是沙門被服中賊。如是人諸求佛道者，所不應親近，不應供養、恭敬。何以故？須菩提！當知，是人墮增上慢。


� 同註8。


� 同註8。


� 《十住毘婆沙論》卷32，〈解頭陀品第五〉，大正26，113c2~28：


云何諸佛所聽，阿練若住處，我當親近？我或非阿練若住處，謂是住阿練若處，或有錯謬？問曰：何等是阿練若住處，菩薩應當和合？答曰：…阿練若處，能得一切智者則能增益阿練若處，菩薩如是行，疾得具六度。


� 《十住毘婆沙論》卷32，〈解頭陀品第五〉，大正26，112a9~12。


� 《大智度論》卷68，〈釋兩不和合品第四十七〉，大正25，538b13~16：


…乞食樹下住，弊棄藥，於古四聖種中，頭陀即是三事。佛法唯以智慧為本，不以苦為先，是法皆助道、隨道故，諸佛常讚歎。


� 《大智度論》卷23，〈初品中十想釋論第三十七〉，大正25，229c3~12：


有二種觀無常相：一者身死盡滅，二者新新生滅。復次有言持戒為重，所以者何？依戒因緣故，次第得漏盡。有言多聞為重，所以者何？依智慧故能有所得。有言禪定為重，如佛所說定能得道。有言以十二頭陀為重，所以者何？能淨戒行故。如是各各以所行為貴，更不復懃求涅槃。佛言是諸功德，皆是趣涅槃分。若觀諸法無常，是為真涅槃道。如是等種種因緣故，諸法雖空而說是無常想。


� 《大智度論》卷6，〈初品中意無礙釋論第十二〉，大正25，107b13~29；108a4~6。


爾時有二菩薩比丘：一名喜根，二名勝意。是喜根法師，容儀質直不捨世法，亦不分別善惡。喜根弟子聰明樂法，好聞深義。其師不讚少欲知足，不讚戒行頭陀，但說諸法實相清淨。語諸弟子：一切諸法婬欲相、瞋恚相、愚癡相。此諸法相即是諸法實相，無所罣礙，以是方便教諸弟子入一相智。時諸弟子於諸人中無瞋、無悔、心不悔故得生忍，得生忍故，則得法忍，於實法中，不動如山。


勝意法師持戒清淨，行十二頭陀，得四禪、四無色定。勝意諸弟子鈍根，多求分別是淨是不淨，心即動轉。勝意異時入聚落中，至喜根弟子家，於坐處坐。讚說持戒、少欲、知足、行頭陀行、閑處禪寂，訾毀喜根言：是人說法，教人入邪見中，是說婬欲、瞋恚、愚癡，無所罣礙相，是雜行人，非純清淨。……是時勝意菩薩，身即陷入地獄，受無量千萬億歲苦，出生人中，七十四萬世常被誹謗。


� 「若有諸受戒、學頭多等殊勝功德，善人所讚、所受取者，於彼等中，皆應受取，亦應令他受此功德。」《菩提資糧論》卷5，大正32，537a28~b2。

